	საქართველოს შრომის, ჯანმრთელობისა და 

ქალბატონ მარინა დარახველიძეს

	



	ქალბატონო მარინა,
 
მოგეხსენებათ, რომ „C ჰეპატიტის მართვის სახელმწიფო პროგრამის დამტკიცების შესახებ“ საქართველოს მთავრობის 2015 წლის 20 აპრილის N169 დადგენილების შესაბამისად სსიპ – სოციალური მომსახურების სააგენტო (შემდგომში ,,სააგენტო’’) ამავე დადგენილების მე–19 მუხლის მე-3 პუნქტის ,,ა’’ ქვეპუნქტის ფარგლებში, C ჰეპატიტით დაავადებულ პირთა სამკურნალო ფარმაცევტული პროდუქტით უზრუნვლყოფის მიზნით, ახორციელებს პეგილირებული ინტერფერონის და რიბავირინის შესყიდვას.
2016 წლის 10 ივნისიდან (პროგრაამში ჩართვის კრიტერიუმების გამარტივება) 2017 წლის 15 თებერვლის ჩათვლით „C ჰეპატიტის მართვის სახელმწიფო პროგრამის (მეორე ეტაპი) მკურნალობის კომპონენტში ჩაერთო 21500 პაციენტი, რომელთა 1.6% დანიშნული აქვს მკურნალობის ინტერფერონიანი რეჟიმი (სულ 344 პაციენტი). პროგრამაში ჩართულ პაციენტთა მკურნალობის სრული კურსის დასამთავრებლად საჭიროა .... ამპულა ინტერფერონი  (ბოლო მიწოდება 2017 წლის 19 აპრილი). 

 სსიპ სოციალური მომსახურების სააგენტოში C ჰეპატიტით დაავადებულ პირთა სამკურნალო ფარმაცევტული პროდუქტით უზრუნველსაყოფად პეგილირებული ინტერფერონის და რიბავირინის შესყიდვის საკითხთან დაკავშირებით 2016 წლის ოქტომბრის თვეში განხორციელდა შეხვედრა, სადაც გამოითქვა მოსაზრება, რომ ვინაიდან 2017 წლის დასაწყისიდან შრომის, ჯანმრთელობისა და სოციალური დაცვის სამინისტრო იყო ახალი თაობის მედიკამენტის - სოფოსბუვირ/ველპატასვირის (ეპკლუსა) მიღების მოლოდინის რეჟიმში, რომელიც გამოიყენება ყველა გენოტიპის მქონე პაციენტების სამკურნალოდ და არ საჭიროებს მედიკამენტ რიბავირინის და ინტერფერონის დამატებას,  სააგენტოს ინტერფერონის დამატებით შესყიდვის შემთხვევაში შესაძლებელი იყო შექმნოდა მედიკამენტის პროფიციტის რისკი. ამ პერიოდში ჩატარებული იყო C ჰეპატიტის მართვის პროგრამის მკურნალობის კომპონენტში პაციენტთა ჩართვის უფლების განმსაზღვრელი კომისიის 8 სხდომა, პროგრამაში ჩართული პაციენტების რაოდენობა იყო 15037, რომელთა 1.3% დანიშნული ჰქონდა მკურნალობის ინტერფერონიანი რეჟიმი. ინტერფერონის ნაშთი 8 ნოემბრის მდგომარეობით იყო  2552 ამპულა (STOP C+ELIMINATION).
 2016 წლის ოქტომბრიდან 2017 წლის 15 თებერვლის მდგომარეობით ჩატარდა კიდევ 8 კომისია.
2017 წლის 1 მარტის მდგომარეობით  სააგენტოს  მარაგის სახით გააჩნია 554 ცალი (ამპულა) ინტერფერონი (შპს „მედფარმა პლიუსი“). გარდა ამისა, მიმწოდებელ სამედიცინო დაწესებულებებში პროგრამულად ირიცხება 750 ცალი გაუხარჯავი ინტერფერონი. 
პროგრამაში ჩართულ პაციენტთა მკურნალობის სრული კურსის დასამთავრებლად საჭიროა 424 ცალი ინტერფერონი  (ბოლო მიწოდება 2017 წლის 19 აპრილი). 
როგორც წინა წერილით გაცნობეთ, პროგრამის ფარგლებში პაციენტთა მომართვიანობა თვეში აღწევს დაახლოებით 2000 კაცს.  შესაბამისად, სააგენტოში არსებული ინტერფერონის მარაგი აღარ იქნება საკმარისი პროგრამაში ჩართული ახალი პაციენტების მკურნალობის უზრუნველსაყოფად. 
 გთხოვთ, თქვენს მითითებას აღნიშნულ საკითხთან დაკავშირებით.
 იხ. დანართი – 1 (ერთი) ფურცელი.
 პატივისცემით,



